
Mahal na Kapwa Mamamayan ng California,

Walang mas malaking karapatan kaysa karapatang bumoto. Sa pamamagitan ng 
pagboto, tumutulong kang piliin ang iyong lokal, pang-estado, at pambansang mga 
lider, at tiyakin na ang iyong tinig ay naririnig. Ang Pampanguluhan na Primaryang 
Halalan ay malapit nang dumating. Gamitin ang iyong pinakamahalagang karapatan 
bilang isang mamamayan ng Estados Unidos ng Amerika. 

Ang Patnubay para sa Botante ay makakatulong sa iyo na gumawa ng mga 
may-kaalamang desisyon sa Araw ng Halalan. Kabilang dito ang mga walang-
pinapanigang pagsusuri, mga pangangatwirang panig at laban sa mga panukala 
sa balota, mga pahayag ng mga kandidato, at ibang mahalagang impormasyon.

Lahat ng ito ay inihaharap dito bilang masasangguni mo. Ang patnubay na 
ito ay makukuha rin online sa website ng Kalihim ng Estado ng California: 
www.voterguide.sos.ca.gov.

Mangyaring mag-ukol ng panahon upang basahin ang impormasyon sa patnubay na 
ito upang maingat na maghanda para sa Araw ng Halalan. Kung gusto mong malaman 
kung sino ang tumutustos sa bawat isa ng mga kampanya, mahahanap mo ang 
impormasyon tungkol sa pagtustos sa kampanya sa: powersearch.sos.ca.gov. 

Kung mayroon kang mga katanungan tungkol sa kung paano dapat bumoto, o paano 
dapat magparehistro para makaboto, maaari mong kontakin ang opisina ng Kalihim 
ng Estado sa pamamagitan ng pagtawag sa walang bayad na 1-800-339-2957. Upang 
makuha ang impormasyon tungkol sa matatawagan na mga opisyal sa mga halalan ng 
iyong county, maaari mong bisitahin ang website ng Kalihim ng Estado sa  
www.sos.ca.gov/county-elections-offices.  

Salamat sa iyong pagtatalaga ng sarili sa hinaharap ng California. Ang Pampanguluhan 
na Primaryang Halalan ay sa Ika-7 ng Hunyo. Mahalaga ang iyong boto. Tandaan, 
ang iyong boto ay ang iyong tinig. Iparinig ang iyong tinig. BUMOTO!

